
ABALTZISKETA�

Txantxoak,
dantzak
eta beste
Eskean ibili ziren atzo
baserriz baserri�7

MMoozzoorrrroo  ffeessttaa  eerroo--bbeerrooaa    
KARROZAK ETA KONPARTSAK�San
Frantzisko pasealekuan bildu ziren atzo
Tolosako Inauterietako errege-erreginak

IRUDIMENAK�Brasilgo Inauterietako
ordezkariak, AEBetako saskibaloi jokalariak,
zerutik jaitsitako San Pedro... ekarri ditu�2-6

Zaldunita. Jendez gainezka zegoen atzo Tolosako San Frantzisko pasealekua; karrozak eta konpartsak
non-nahi, eta herritarrak ere berdin. Sukaldari gisa aritu zirenik ere izan zen... IÑIGO TERRADILLOS

Txikienak. Askotariko mozorroak ikus zitezkeen atzo karrozetako eta
konpartsetako partaideen artean: haurrak ere baziren. LEIRE MONTES

Ardo egileak. Inauterietan ohiko bilakatu dira jan-edanak. Ardo egile
hauek Tolosara etorri ziren atzo, jai giroaz gozatzera. LEIRE MONTES

‘Manola’ dotoreak Tolosako zezen-plaza betean
ARGAZKI ZAHARRA�Jose Luis Zuaznabar autoaren gidari
dutela, Jose Luis Urruzola, Xabier Garikano eta Jose Ramon
Etxeberria manolak ageri dira dotore-dotore jantzita zalgurdian:
soinekoak, mantilak, abanikoak. 1961eko jai egitarauan
argitaratutako argazkia da. Ikustekoa da zenbat jende dagoen

zezen-plazan. Inauterizale hauen umorea eta kasta aspaldidanik
datorkiela frogatzen du irudi zaharrak. Bestalde, atzoko argazki
zaharreko akatsa zuzendu behar dugu: ageri zirenak ez ziren
Isidro Larrañaga aita-semeak, baizik eta Manolo Larrañaga aita-
semeak eta Tomas Arnal. ‘FIESTAS DE PRIMAVERA 1961’

«Probokatzea gustatzen
zaigu, baina gehiegi

sartu gabe»
Joxemi Saizar. Biak elkarrekin
Astelenitan eta Berazubiko ko-
adrilan Zaldunitan eta Astear-
titan ezagunak dira.Politika eta
eliza dituzte gustuko gaiak. Ja-
rraitzaile ugari dute.
Noiztik ateratzen zarete ka-
rrozan?
Sei urte daramatzagu. Bi koa-
drila elkartu ginen, emakume-
ak eta haurrak tartean, Legioa
ateratzeko eta geroztik Vatica-
no, Homenaje a la bandera, Je-
sucristo Superstar, Errepubli-
ka eta Garzon atera dugu.
Baina lehendik ere ateratzen
zineten?
Ni [Alfonso] 1976an soldadus-
katik etorri nintzenetik atera-
tzen naiz zerbaitetan. Lehena-
go Alde Zaharreko koadrilare-
kin ateratzen nintzen. Alderdi
politikoetan bezala zatiketa
asko eta elkartze batzuk ere
izan dira. Orain koadrila des-
berdinak gara eta honetarako
bakarrik elkartzen gara. Ho-
rregatik doa ondo. Elkarbizitza
zaila da 20 lagunen artean.
Nola sortzen dira ideiak?

IGNACIO ALFONSO ETA JAVIER IGNACIO URRESTARAZU�INAUTERIZALEAK

Afalondoetan, patxaranen ar-
tean. Ideiak uda ondoren eka-
rri eta botazioz aukeratzen di-
tugu. Azken eguna bitarte al-
daketak izaten dira. Bakoitzak
bere ofizioagatik dakiena egi-
ten du. Iñaki Epeldek asko la-
guntzen digu.
Eta entseguak? 
Lehen aste osoan egiten gen-
tiuen, orain azken bi hilabete-
tako asteburuetan.
Beti antzeko gaiak erabiltzen
dituzue.
Politika eta kleroa. Etxeko sei-
lua da, gure gai izarrak.
Eta biok bakarrik zaretene-
an?
Hori anarkikoagoa izaten da.
Azken asteko gertakizunei be-
giratuta erabakitzen dugu,
jantzietan konplikatu gabe. Iaz
bost egun falta zirela Carod
Rovira ETArekin bildu zen Per-
pignanen eta hori atera ge-
nuen. Beti Iparragirren jartzen
gara, argia eta hamaiketakoa
Circulo Carlistan dugulako,
Juanjo Zabalaren laguntzari
esker.

Ze da Inauteria?
Ametsen interpretazioa, ames-
ten duguna islatzen du, bizi di-
tugun ametsenak gara, ez izan
nahi genukeena. Probokatzea
gustatzen zaigu, baina gehiegi
sartu gabe. Filosofia hori Bera-
zubiko karrozara trasladatzen
dugu.
Anekdotaren bat.
Franco berpizten atera genue-
nean, Mallorcako egunkari ba-
tean gure konpartsaren argaz-
kia jarri zuten, Tortosa zela eta
ilegalitatetik gertu geundela
esanez.�

TTRRAAGGOO  BBAATTEEAANN�

Zein gai ez duzue ukitzen?
Sexua eta zikinkeriak.
Telebistatik zerbait? Oso
gutxi. Gehiago egunkariak.
Dantzan inoiz ez? Ez da
gure puntu onena, baina
aurten dantzatu eta abestu-
ko dugu.
Lana eta Inauteria.  Honek
[Urrestarazu] funerarian egi-
ten du lan eta aurtengoare-
kin lau aldiz atera da kaxa
batean sartuta.

DDAATTUUAA�

7kidek osatzen dute aurten
karroza eta konpartsen

lehiaketako epaimahai berria.
Konpartsa eta karrozen bost
ordezkari izango dira tartean,
Festa Batzordeko lehendaka-
riarekin eta Tolosako Udalaren
ordezkariarekin batera. Badu-
te lan galanta!

EESSAANNAAKK�

Et Incarnatus ganbara
orkestrak Inauteri doinuekin
atera berri duen Troika
diskoan hainbat
inauterizaleren adierazpenak
ageri dira musika eta jai
hauetaz. Hona hemen
horietako batzuk: 
�«Inaute eroak gara.
Troikistak gara. ABBAnerak
maite ditugu eta Galtze handi
batek gidatzen gaitu. Ostegun
G-Izenetik AsteArtetara Tolo
S.A.n atrapatuko zaitugu.
Biba festa!» (Kike Amonarriz).
�Inauterietako musika: jai
musika, alaia, pozgarria,
paregabea, pakea
alkartasuna sortzeko, anima
baretzeko, nahigabeak
ahaztutzeko» (Matxin
Labaien).
�«Troika: bihotz taupadak
leun eraginez, tolosarren
barrena bake distiraz ondoen
alaitzen duen Inauterietako
habanera» (Ander
Letamendia).
�«Gure Inauterien musika
globulo txarrak kendu eta
onak biderkatzen dituen
injekzio ederra da» (Roberto
Diez). 
�«Tolosarroi gure Inauterien
musika entzuteak sortzen
digun sentsibilitatea eta
sentimendua iraunkorra izan
dadila, gure herrian elkar
bizitza atsegin eta
eskuzabalagoa izateko»
(Antxon Elosegi)

KKAANNTTAAKK�

‘BARATZAKO PIKUAK’
Baratzako pikuak hiru txurten
ditu
baratzako pikuak hiru txurten
ditu
neska mutil zaleak
neska mutil zaleak
ankak arin ditu
ankak arin ditu
ankak arin ditu.
Ai, ene! nik ere nai nuke 
oi, ene! zuk nai bazenduke.
Ai, ene! nik ere nai nuke
oi, ene! zuk nai bazenduke.
Ankak arinak eta burua
arinago 
dantzan obeto daki 
dantzan hobeto daki
artajorran baino
artajorran baino
artajorran baino.

HERRIKOIA

Alfonso beltzez erdian eta Urrestarazu makurtuta, perilarekin. HITZA

DDaannbboorr  hhoottssaakk  ggaauueezz

IRATXE ETXEBESTE

Danbor hotsek eman die-
te aurten ere berezko
Inauteriei ongietorria.

Izan ere, atzo hasi eta bihar
gauera arte askotariko mozo-
rroak izango dira herriko baz-
ter guztietan. Zaldunita bezpe-
rako helduen danborradak
ekarri du, bada, berriro, jaia
eta algara herrira.

Ohiko moduan, Triangulotik
atera ziren danbor jotzaileak
eta gainerako guztiak. Haiek
jotako doinuen erritmora ari zi-
ren dantzan kosakoak, eta bide
bazterretan, jendea barra-ba-
rra haiei begira. Galtzaundi ze-
raman karrozaren aurretik To-
losako Musika Bandako kideak
eta elkarte ezberdinetako baz-
kideak ari ziren desfilatzen.
Hotza egiten zuen gogotik, eta
hala eta guztiz ere, makina bat
herritarrek irten zuen herene-
gun gauean kalera helduen
danborrada ikusteko. Urteroko
modu berean hasitakoa halaxe
amaitu zen, halaber: leku bere-
an, Trianguloan, Galtzaundi
Kultur Etxeko balkoira igoaz.

DANBORRADA�

Helduen danborradak ikusmina piztu zuen herenegun herriko kaleetan;
Berazubi auzoko konpainiak hamar urte bete ditu aurten 

Danbor jotzaileak, kosakoak, Galtzaundiren karroza, Tolosako Musika Banda... Helduen danborrada izan zen herenegun Tolosan. IRATXE ETXEBESTE

IINNKKEESSTTAA�ZEIN
EGUN DUZU GUSTUKO
INAUTERIETAN? 

KRISTINA ARSUAGA
TOLOSA

«Zaldunita egu-
na, eta, bereziki,
goizeko diana,
Inauteriak or-
duan hasten dire-

lako eta herrikoak bakarrik
gaudelako».

FERMIN LUARIZ-AIERDI
TOLOSA

«Igandea izaten
da politena. Dia-
narekin hasten
da eguna, eta ho-
rixe izaten da ho-

berena. Egunean zehar, gai-
nerakoa ere oso ikusgarria
da».

MARIAJE DIEZ
DONOSTIA

«Igandea dut go-
gokoen, oso giro
bikaina egoten
delako: mundu
guztia mozorro-

tuta dagoelako, eta, beste he-
rrietatik oso desberdina de-
lako».

AITOR AGIRRESAROBE
TOLOSA

«Asteartea gus-
tatzen zait gehie-
na. Azkeneko
eguna izanik, ho-
berena bukaera-

rako gelditzen uzten saiatzen
gara beti».

ANDER MENDILUZE
TOLOSA

«Ostegun Gizena
da hoberena.
Egun horretan jai
ematen digute
ikastolan eta

oporrak orduan hasten zaiz-
kigu».

OIER IRURETA
ZARAUTZ

«Igandea gusta-
tzen zait gehien.
U r te ro - u r te ro
etortzen gara To-
losara. Gure he-

rrian bukatu dira Inauteriak
eta hona gatoz, batez ere, fes-
ta giro oso polita izaten dela-
ko».

Berazubikoak, kainoiarekin, herenegun, danborradan. I. ETXEBESTE

Berazubikoak, hamar urte

Nabarmentzeko moduko ezau-
garririk badu, ordea, aurtengo
helduen danborradak. Berazu-
bi auzoko danborradak hamar
urte bete ditu, izan ere. Auzoko
jaietan urte gehiago daramate
—30 edo gehiago izango di-
ra—, baina danborradarena
orain hamar urte bururatu zi-
tzaien Koldo Gonzalezi eta Mari
Ibaiondori, eta abian jarri zu-

ten asmoa. Frantsesen jantzi
urdin iluna eta danborrak ero-
si —zozketak eta pin-ak egin zi-
tuzten dirua lortzeko—, txaran-
ga lortu, entseatu eta kalera
atera ziren Fermin Asensio zu-
zendari zutela. Sekulako zapa-
rrada egin ziela gogoratzen
dute danborradako kideek,
«baina atera egin behar zen, le-
hen urtea izanda». «Gu anima-
tu ginen, eta danborrada ofi-
zialekoak, gu ikusita, ere bai»,

azaldu dute. Lehen urtean 45
danborrari atera ziren, neskak
eta mutilak. Orduan danborra-
da ofizialeko konpainia guztie-
tan mutilak bakarrik ateratzen
ziren. Bigarren urtetik aurrera
kainoia ateratzen dute. Urteren
batean aker bat ere atera zu-
ten, bere piko eta palarekin. Le-
henengo urteetan Berazubitik
Trianguloraino joaten ziren,
danborrada ofizialean sartu
gabe. Baina azken urteetan in-
tegratu egin dira danborrada
ofizialean. Dulantzira (Araba)
joaten da urtero Berazubiko
konpainia, han egiten duten
Dulantziko Guda antzezpenean
parte hartzera.

Inauteriak baino hilabete le-
henago hasten dira prestakete-
kin. Zezen-plazan entseatzen
dute, eta konpainia herritar
guztientzat irekia dagoela dio-
te. Hamar urteotan laguntza
eman dietenei eskerrak agertu
nahi dizkiete Berazubiko lagu-
nek: Joseja Garciak osatzen
duen txaranga, armak uzten
dizkien Jose Mari Tuduri eta la-
guntza ematen dieten taber-
nak eta Tolosako Udala.

Saldías Miguel



IIrruuddiimmeennaakk  eekkaarrrriittaakkooaakk
KARROZAK ETA KONPARTSAK�

Rio de Janeiroko Inauterietako ordezkariak, flamenko dantzariak, jota kantariak, AEBetako saskibaloi
jokalariak eta beste izan ziren atzo Tolosan; San Pedro ere zerutik jaitsi eta festan murgildu zen

Txintxo portatzen zirenei zeruko atea irekitzen zien atzo San Pedrok. I. TERRADILLOS Kopako zaldiak ohiko lekutik ihes egin zuen. L. MONTES

Rio de Janeiroko (Brasil) Inauterietako ordezkariek ikuskizun koloretsua eta doinu apartak ekarri zituzten San Frantziskora. L. MONTES

IÑIGO TERRADILLOS
LEIRE MONTES

Hainbesteko ospea dute Tolo-
sako Inauteriek, Brasildik ere
etorri direla festa hauek gertu-
tik ezagutzera. Rio de Janeiro-
ko erreginak eta damak beren
lumak jantzita paseatu ziren,
atzo, San Frantziskotik, doinu
martxosoak zabalduz.

Baina ez ziren kanpotik eto-
rritako bakarrak izan. Zerutik
ere izan genuen bisita. Inaute-
rietako zoramena eta txantxak
epaitzeko asmotan iritsi zen
San Pedro; hala, txintxo porta-
tutakoei soilik zabaltzen zien
zerurako atea.

Omenaldi modukoak ere
izan zituen 2005eko Zalduni-
tak. Tolosarrek ondo ezagu-
tzen duten pertsonaia batez
mozorrotu zen neska koadrila
bat: La Pirula. Ezusteko pozga-
rria jaso zuten, gainera, omen-
dua bera agertu baizitzaien
bat-batean. Hunkiturik, doze-
naka argazki atera zituzten el-
karrekin.

Mulambo perkusio taldea-
ren doinuak entzungai izan zi-
ren goiz osoan; Nafarroako jo-
tarik onenak eta Andaluziatik
zetozen flamenko dantzaririk
puntakoenak ere izan ziren To-
losan; AEBetatik, Harlemeko
Globetrotters saskibaloi talde-
ak erakustaldia eskaini zuen
San Frantziskon; Erronkariko
almadiazainak lehorrera igo zi-
ren;Acuarium-a, txantxoak,es-
kaleak... Kolorea, orijinaltasu-
na, umore ona eta jai giroa na-
gusi izan ziren Zaldunitan.
Ateri iraun zuen, eta jendetza
bildu zen herrian.

Igandeetan ohi ez bezala,
HITZAko kazetariok lana egin
genuen atzo.Baina ez ginen ba-
karrak izan. Bihotzeko Hitza-
koek ere txutxumutxuen berri
emateko saio berezia eskaini
zuten, izan ere, Tolosatik.

La Pirula Tolosako pertsonaia ospetsua omendu zuten herriko neska hauek; ezustean, omendua bera
agertu zitzaien, eta, hunkiturik, dozenaka argazki atera zituzten elkarrekin. I. TERRADILLOS

Andaluziatik flamenko dantzariak iritsi ziren,
ikuskizunerako taula eta guzti. I. TERRADILLOS

Acuarium berezia, bi bisigu eta
marrazo batekin. I. TERRADILLOS

Mulambo perkusio taldeak eskaini zuen ikuskizunaren erritmo biziek
dantzarako gogoa piztu zuten ikusle guztiengan. L. MONTES

Era guztietako txantxoak ikusi ahal izan ziren atzo herriko kaleetan;
inork baino hobeto ikusiko zuten argazkiko hauek gertatutakoa. I. T.

Bihotzeko Hitza-ko kazetariek saio berezia eskaini zuten, atzo, Tolosako
Inauterien txutxumutxuak kontatzeko. I. TERRADILLOS

Nafarroako jota kantaririk puntakoenek ere ez
zuten hutsik egin nahi izan atzo. L. MONTES

Erronkariko almadiazainak, Oria
ibaiatik gertu. L. MONTES

Harlemeko (AEB) Globetrotters
saskibaloi taldeko txikiak. L. M.

UUrrttee  oossooaa  
mmoozzoorrrroottuuttaa  

JOXEMI SAIZAR

«Behin bakarrik izan naiz Tolo-
sako Inauterietan. Iaz, Nerea
Garmendia lankidearekin, ba-
dakizu, taldeko politena. Lana
bukatutakoan joan ginen,
gauez. Ez nuke jakingo esaten
non ibili nintzen», adierazi dio
HITZAri Alejandro Tejeriak,
ETB2ko Vaya semanita saioko
Pelanas, Antxon borroka eta
beste pertsonaia batzuk egiten
dituen aktore kantabriarrak.

Ordu arte bere inguruko
Inauteriak bakarrik ezagutzen
zituen: Santoña, Donostia... Bi-
sita hartatik oroimen ona gor-
detzen du: «Ondo pasatu ge-
nuen. Jende asko zegoen eta
horietako asko eta asko mozo-
rrotuta». Orduan ez ziren orain

AURPEGI EZAGUNA�ALEJANDRO TEJERIA (‘ETB2-KO ‘VAYA SEMANITA’ SAIOKO ‘PELANAS’ AKTOREA)

Iaz ezagutu zituen Tolosako Inauteriak;
aurten ‘Pelanas’ asko ikusiko da 

bezain ezagunak eta jendeare-
kin arazo handirik ez zutela
izan dio Tejeriak.

Badaki aurten imitatzaile
asko izango dituela. «Ni bezala
mozorrotuta jende asko ibili
zela udako jaietan eta Urte Za-
harrean esan didate», dio. Ho-
rregatik, lehengo ostegunean
—Ostegun Gizena— Pelanas
on batek behar dituenak azal-
du zituen telesaioan: rejillako
kamiseta, pelanbrera, tabalera
ederra —labana—, larruzko
txamarra, grazia eta hitz jarioa.

Alejandro Tejeriak ez daki
aurten Tolosara etorriko den
ala ez. Eta etortzen bada ez
daki mozorrotuko den ala ez.
«Iaz Superman bezala jantzita
joan nintzen. Orain, bestela ere
nahikoa disfrazatzen naiz urte

osoan nire lanean. Baina jen-
deak ez ezagutzeko, komeniko
litzaidake zerbait jartzea, aur-
pegia estaltzeko gutxienez»,
eransten du.

Koadrilako Joxepo asko iku-
siko direla Tolosan uste du Pe-
lanasek. Jantzia erraza eta pa-
pera erraza delako. Los San-
chez eta telesaioko beste
pertsonaia batzuk izatea ez da
harritzekoa izango, Vaya se-

manitak lortu duen arrakasta
ikusita.

Azken aholkua ere eman
nahi izan du Pelanasek HITZAko
irakurleentzat: «Mozorroak di-
ra horretarako, desfasatzeko.
Erosoak izan behar dute mugi-
tzeko eta batetik bestera era-
biltzeko. Adibidez, Naranjito
bezala ez nintzateke sekula
aterako. Roilo bat izango litza-
teke».

Alejando Tejeria aktore kantabriarra Pelanas bezala jantzita. HITZA

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIAK
Gaur. Iturrioz, I. Euskal Herria 3
(Ibarra). Telefonoa: 943 67 
09 15.
Larraia, M.I. Elbarren 95
(Leitza). 112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

SALGAI
Autoa. Seat Ibiza salgai. 1.9
TDI. 669 01 32 94.

iragarki laburrak�

DIANA�

Lehenengo lerroan. Haur bat jarri zen bandako musikoz
mozorrotuta, bonbo eta guzti, aurrean. Atzetik, pijama soinean, 
jende andana dianaren doinua dantzatuz eta abestuz. I. GARCIA

Kalejira alaia. Jendetza bildu zen Tolosako Musika Bandaren
inguruan kalejiran. Goizean goiz izan arren eta 5 gradu bakarrik
egiten bazituen ere, jendea alai zebilen saltoka. I. GARCIA

Banda. Bandako musikariek geldialdia egin zuten, ohi bezala, Gorriti
plazan. «Ez dira aspertuko behin eta berriz dianako doinua joz?»,
galdetuko dio bere buruari batek baino gehiagok. I. GARCIA



TTxxaannttxxooaakk,,  aauurrtteenn  eerree  aattee  jjookkaa
ABALTZISKETA�TXANTXOAK

Goizean, 08:00etan abiatu ziren txantxoak trikitiaren soinuarekin baserriz baserri dantzan eta 
eskean egitera; herriko plazan azken dantza eskaini ondoren, bazkari legea egin zuten elkarrekin

Goizean goiz hasi ziren zortzi txantxoak inguruko baserrietara bisita egiten. NOELIA LATABURU

NOELIA LATABURU

Goiza. 08:00ak dira Abaltziske-
tan. Herriko txantxoak udale-
txean bilduta dira honezkero,
eta lehenengo entseguak bu-
rutu ostean, gorputza berotu-
rik dute. Autoak hartu eta abia-
tu dira baserriz baserri herriko
biztanleei txantxo dantzak es-
kaintzera.

Horrelaxe igaro zuten atzoko
eguna, inauterizaleek Zalduni-
ta esaten diotena,Abaltzisketa-
ko gazteek. Goiz guztian zehar
aritu ziren makilak elkarren
aurka talka eginez eta trikitia-
ren soinuaz dantza eginez. Ge-
roago, 11:00ak aldera, hamai-
ketako legea egin zuten eta sa-
belak ondo beteta, dantzara
bueltatu ziren.

Eguardi partera arte berriz
ere euren dantzaldiari ekin zio-
ten abaltzisketarrek. Behin ba-
serri guztietan eskea egin zute-
nean, ondo asko merezitako
bazkaria egitera joan ziren de-
nak elkarrekin. Arratsaldea la-
saiagoa izan zen, izan ere,
eguerdirako etxe guztietara bi-
sita egina zutenez, gozamene-
rako tartea ailegatu zitzaien
haiei ere.

Dantzariek trikitiaren konpasak jarraitu zituzten adi-adi. NOELIA LATABURU

Baserritarrek pozik hartzen
zuten txantxoen bisita eta adi-
adi begiratzen zieten gazteen
txantxo dantzari. Guztira, ha-
maika lagun ibili ziren baserriz
baserri. Zortzi txantxoak ziren,
soinujolea bestea, adarrarekin
baserritarrak iratzartzeaz eta
sarrera erratzarekin garbitze-
az arduratzen zena, eta, azke-
nik, eskean zebilena.

Dantzariek, binaka, lau biko-
te osatu zituzten eta parez pare
jarrita gorputza astindu zuten.
Ion Amenabar, Aitor, Ion Gar-
mendia, Iker, Unai, Xabier,
Iraitz eta Ion Zubeldia izan zi-
ren txantxoak atzokoan. Triki-
tia eskutan Iñaki aritu zen,
adarrarekin eta erratzarekin,
berriz, Aritz, eta eskean Josu
izan zen.

Mutilek, txantxo edota dan-
tzariek, ere primeran igaro zu-
ten goiza dantzan eta eskean
eta jai giroa eta algara izan zi-
ren protagonista parte-hartzai-
le gazte guztien artean.

Atzetik datorren ohitura

Sarritan gertatu ohi den beza-
la, txantxo dantza ere aspaldi-
tik errotu zen ohitura da, baina

Dantzariek primeran igaro zuten goiza dantzan. NOELIA LATABURU

herrian galdu egin zen, eta ho-
gei urtez abaltzisketarrek ez
zuten dantza horien berri izan.
Herriko gazteen ekimenez, or-
dea, berriz ere usadioa berres-
kuratzen saiatu ziren, eta lortu
ere egin zuten, nolabait, azke-
nean,egitasmoak hiru urte soi-
lik iraun zituen arren.

Azkenik, duela hamazazpi
urte berriro ere piztu zen txan-
txo dantzarako grina herrian.
Gauzak horrela, herriko zen-
bait gazte elkartu eta nahia
ekintza bilakatu zuten. Atzoko
eguna, noski, ez zen salbues-
pena izan, eta dotore jantzita,
makilak eskuetan eta trikitia-
ren erritmo goxoen babesean
salto eta brinko aritu ziren gaz-
teak etxe guztietako ateak jo-
ka. Egun borobila izan zen, be-
raz, atzokoa. Txantxoak pozik,
baserrietako jendea ere pozik,
eta herrian, berriz, Inauteri gi-
ro polita.



URTE ASKOAN
Martina Esnaola (Ugarte).

Gaur 75 urte. Muxu handi bat eta
ondo pasa familiaren partetik.

AAGGEENNDDAA�

INAUTERIAK

Tolosa. Txarangen irteera,
09:00etan; Plaza Zaharrean
eta Solana kalean,
sokamuturra, 10:30ean;
karrozen eta konpartsen
irteera, 11:30ean; kalejira
Tolosano, Poca Tripa eta
Arco Iris txarangekin, Plaza
Zaharretik zezen-plazara,
16:00etan, zezenak zezen-
plazan; txarangak ariko dira
ikuskizuna alaitzen,
16:30ean; ondoren, kalejira;
Dantzaldia Plaza Berrian,
Tolosano, Poca Tripa eta
Arco Iris txarangekin,
19:00etan; Korazonistak
plazatik zezen suzkoa
irtengo da, 21:30ean;
Incansables txaranga
irtengo da kalera, 23:30ean;
kontzertua Plaza Berrian
Ikus eta Kauta taldeekin,
00:00etan; ondoren, DJ
Bull.Txosnagunean,
Garagardo lehiaketa,
00:00etan.
Amezketa. Baserriz baserri
jardungo dute talai-
dantzariek dantzan, 15:00ak
arte, 09:00etan aterata;
Gauean, afaria egingo dute.

IKASTAROA

Internet bidez. Gaurtik hasi
eta apirilaren 30era, lan
munduko euskara planen
inguruan, 50 orduko
oinarrizko ikastaroa. 35 ordu
internet bidezko ikasgaietan
gauzatuko dira eta
gainontzeko 15ak aurrez
aurreko tailer praktikoen
bidez. Berria egunkariko
harpidedunek %10eko
beherapena matrikulazioan.
Harremanetarako: Asmoz
Fundazioa.

ERAKUSKETAK

Tolosa. Chiapasera
egindako azken bidaiko
argazkiak erakusten ditu
Txomin Txueka argazkigile
getariarrak Aranburu
Jauregian hilaren 26a
bitarte Lurraren kolorea
erakusketan.
Tolosa. Aranburu Jauregian,
Carmelo Ortiz de Elgea
margolari gasteiztarraren
azken lanak ikus daitezke
martxoaren 5a bitarte, Udal
Kultur Batzordeak
antolatuta. Lan hauek
Patagonia, Cabo Verde,
Pirinioak, Asturias eta beste
lekuetara egindako bidaietan
daude oinarrituta.

ZZOORRIIOONN  AAGGUURRRRAAKK�

GGOORRAA  EETTAA  BBEEHHEERRAA�JAIONE ASTIBIA

Komun
mugikorrak
kalean
Lehengoan komun
autogarbigarria ireki bazuten,
orain mugikorrak ere jarri
dituzte. Egun hauetan Tolosan
milaka lagun bildu ohi da
kalean, bertakoak ez ezik,
kanpokoak ere asko eta asko.
Horrela, hainbeste jende ibili
behar duen lekuan ez da
txantxetako gauza batere,
hara. Kamioi baten barrenean
dauden komun hauek
herriaren erdigunean egon
arren, San Frantzisko elizaren
alde batean, nahiko leku
diskretoan kokatuta daude,
eta bertara igo ahal izateko,
arrapala ere badu. Jende
askok darabilzki. JAIONE ASTIBIA

Herriko
Inauteriak
eta horrela?
Urtean behin izaki, eta lastima
ere bada egun hauek horrela
pasatzen uztea, jantzi gabe,
zerbaitetaz mozorrotu gabe,
esan nahi —larru gorritan
ibiltzeko ez baitaude eta
eguraldi oso egokiak ere—.
Inauterietan dagoen herri
batean, soinean seinaleren
bat eramatea bezalakorik ez
legoke: aurpegian lau arrasto
margotu eta listo! Festa hauek,
bere horietan buruz eta gogoz
murgiltzeko dira aproposak,
festa sortzaile eta eragile
izateko: umorearen
protagonista izateko. Gora
Inauteriak! Gora herria! Gora
irudimena! HITZA

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra,
Ikaztegieta, Irura, Larraul, Leaburu, Lizartza, Orendain, Orexa, Tolosa,
Villabona, Zizurkil besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1100 hotzena 66 ELURRA 
ARALARREN

Pagomari: bai
Igaratza: bai

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: bai
Albi: bai 

URTE ASKOAN
Ane  Insausti Caballero.

Gaur 3 urte.
Zorionak printzesa.


